
Тоӽы пәнәм вайәӽ пӛлт. 

 Ӛйлӛр ньӓӽәлт онʼҷәӽнә ӛԓԓӛ вайәӽ пӛл кӛлтиӽӛн, төлтаӽ пӱтькӓли оӽ 

кӱм ӛтиӽӛн. Эмтӛрнә кӓ куӽән оӽ йорнә найәӽ вайәӽ кӓ кӫрӛккӛн лӛлтилӛӽӛн.  

Кӫрӛк пӛл уйнә вӓлт пөӈәлнә, сөӽмӛтӓлинӛ, онʼӽалинә, мӛӽәл сөӽнә, ыл 

кӧрӽӛм юӽәт онтнә, пам онтнә,йӛӈк ӄанәӈнә, пӓни йәнʼнә ӓрки тим том  

пӱтькӓли пӛлт.  

Йәмнӓм ӫкӫм пӱтькӓлит тәӽ пӛлт верт. Кӫрӛкӛнӛ пӱтькӓлилол 

пөнәлмин перәӽ вайӽа лӫквӛл тӱсәӽы пӱтькӓлилал пӛлт пөнәлвәлт. 

Тим том мӛӽәлнә пӱтькӓлит лулпәнә сатьвӛл. 

Саня  пӑнтӛм юх нөӽәт ҷӓӽийәс, пӓни тӫӽӛ нуӄ ӫләс, пӓни ҷӓй пут нык  

ыӽтәс. Кӧйӈинә ӄу ҷӛкӛ пөрәӄәтәма, лӫӽән кӧйӈи  суӽтәвә лʼӧӽтилʼӓ сӛӽӛтӛс. 

Саня кӧткӛл ӄасоӽ том ӄуйәл лʼӧӽәтәявәл, ӄаләв ӄоҷәӽтәтал тәӽы. 

Йәртӓӽкә лӫӽ нӛрикинтӛс, коӄәм лӫӽ пөӈәԓнә, кӧт йорнә ӛԓԓӛ сӫйнә 

тарәӽ  тэлиләкәтәс, лулпәнал ӛнтӛ ӄулас – пырӽәнә  арымтәсы. Масӄо вәләм 

пырнә ӛнтӛ төӈәмтәлын, мӛт кӫрӓт вайәӽ лулпәнә ӄәтәӽас. 

Вайәӽ лулпәнә оӽрәӽ нуӽла лӛӽӛлвӛл, коӄӄәпа воронтнә сӓтьвӛл. 

